
DE
SOLLEMNI FECIALIVM, BELLVM INDI-CENDI, FOEDERA INEVNDI, PACEN-

QVE RESTITVENDI RITV.

eosdem adhiberent viros, gravitate, honoribus,
ac inſigni dignitate conſpicuos; bello quoque

indicendo, foederi ſanciendo pacique componendae eos
conſtituebant viros, qui ordini ſacro et coetui ſacerdotum
ſimul adſcripti erant, atque hi nomine fecialium inſignieban-

tur: quorum propria munera nunc brevibus delineanda
nobis ſumſimus.

5. I.oum Romani, et ſacris, et civilibus rebusrite tra-
ctandis, atque felici omine peragendis ſemper

IL

Feciales, a faciendo ſcil. pacem et foedera ſic pro-
prie dicti, Romae primum conſtituti ſunt, ut veriſimilieſt,
a Numa Pompilio ſecundo Quiritium rege. Nam licet eo-
rum introductionem Livius hiſi. Lib. I. c, XXXII. Anco
Martio quarto gentis romanae regi adſcribat, tamen jam an-
te iſtius tempora, regnum Tulli Hoſtilii delineans, c. XXI/
illorum facit mentionem; hinc eos tunc temporis quoque
inſtitutos fuiſſe certum eſt, quod optime Plutarchi reſpon-
det narrationi qui in Vita Numae deſcribenda huic regi
fecialium ordinationem attribuit; quod vero poſtea An-

cus Martius jura ac diſciplinam horum ſacerdotum conſti-
tuerit, aut meliorem condiderit formam hujus collegii,
lubenter concedimus.

 IIL
Numerus ſecialium erat viginti, quorum princeps

ſive praeſes, qui munere illis impoſito fungebatur, appel-
latus eſt pater, non quia iſte patrem adhuc viventem, ut
Plutarchus refert, habere, et ipſe quoque a filiis pater ſa-
luteri debuit; ſed porius, quia caput et praeſul totius ſocie-
tatis erat; quae denominatio optime patri conſentanea
eſt. Et quoniam ille nomine collegii ſui pro toto populo,
a quo miſſus erat, maxima foederum paciſque negotia,
ritusque bellum indicendi patrabat ſive perficiebat, iſte pa-
ter quoque patratus cognominatus eſt.

5. IIII.
Quod ſi itaque gens quaedam Italiae finibus Quiri-

tium adjacens (nam cum transmarinis et exteris populis
Ionge alia erat rati0) Romanos multis magnisque laeſiſſet
injuriis, ſi damnum aliquod regno romano attuliſſet, ſi
eorum legatos contumelia affeciſſet, ſi ſontibus profugis
ſalvum in ſuis finibus conceſſiſſet perfugium &c.; tunc fe-
ciales quatuor eo proficiſci a ſenatu populoque Romano
jubebantur. Hiſ omnes verbena coronati haſtisque arma-
ti ad regiones et civitates adverſariorum iter flectebant, et,
ubi ad iſtorum pervenerunt fines, pater patratus, capitæ ve-
lato, negotium, ad quod rite peragendum miſſi erant, ſol-
lemni hac formula, (Teſte Livio Le) incipiebat: Audi
Fupiter, ajebat, audite fines, audiot fars. Ego ſum publi-

bus gentis quirinae nuntius, juſie pieque legotus venio, ver-
bisque meis fides ſit. Poſtulata deinde peragebat; vel enim
de injuria Romanis illata querebatur; vel res ablatas repe-
tebat; vel damni reparationem et reſtitutionem in inte-
grum poſtulabat; vel denique ſontes profugos repoſcebat,
et ad haec Jovem ipſum clara voce teſtem faciebat his ver-
bis: Si ego injuſte, ſi impie illos homines, illasque res dedier
(reſtitui, reparari) nuntio Populi Romani mihi expoſto; tum
potriae compotem me nunquom ſios eſſee. Hanc formulam,
quum fſines tranſcenderet, portam ingrediens, forumque
aſcendens, paucis verbis carminis concipiendique jurisju-
randi mutatis, enuntiabat. Quod ſi nunc Populo Romano
confeſtim non ſatis fieret, nec iujuriae, nec damna reſarci-
rentur, XXX. illis adhuc dies ad conſultandam rem conce-
debat; quibus vero praeterlapſis, iſti genti, quae pertina-
citer omnia poſtulata denegaverat, bellum, quod tunc le-
gitimum, et juſtum erat, fecialis publice ita indicebat:
Audi Jupiter, inquit, et tu Juno; Quirine, diique omnes coe-
leſies, vosqueterreſires, vosque inferni oudite. Ego vos teſ-
tor, populum iſtum injuſium ęſſe, nequejus perſolvere, ſed de
iſtis rebus in patria mojores natu conſulemus, quo patto no-
ſtrum adipiſcamur jus. Hanc rem ſic rite ſancteque peractam,
nuntiusſtatim a fecialibus Romam miſſus, ad regem, aut ad
ſenatum deferebat; quae cum ibi optime dijudicata, et ſen-
tentia e plurimorum ſuffragiis compoſita eſſet, tum feriali-
bus renuntiabatur, bellum conſenſu populi fieri poſſe. Hoc
nuntio accepto, pater patratus cum collegis ad fines hoſti-
um iterumprogreſſus, hanc ſollemnem tandem pronuntiabat
formulam: Quod hic populus adverſus populum romanum Qui-
ritium fecit, deliquit; quod Romani bellum cum iſio populo

juſſerunt eſſe, ſenatus populi Romani auiritium cenſuit, conſenſit,

conſtivit: Ob cam rem ego Populusque Romanus huic genti, hiſ-
que hominibus bellum indicomus, facimus. Tunc haſtam fer-
ratam ſanguineamque in eorum fines emittebat. Hoc erat
ſignum et initium belli mox leęgitime ſuſcipiendi. Ad quod
Virgilius quoque alludere videtur, quando Lib. IX. Aencid.
vi. 51. ſeq. Turnum fortiſſimum Rutulorum ducem praeli-

um incipientem ſuosque ſocios ſic ad pugnam adhortantem
atque incitantem introducit:

Ec quis erit mecum, o juvenes, qui primus inhoſtem?
En, ait, et jaculum intorquens emittit in ouras,
Principium pugnae, et campo ſeſe arduus infert.

Mox clamorem excipiebant ſocii, fremituque ſequebantur
horriſono, atque hoſtes magno impetu aggrediebantur.

5. V.
Bellum ſollemni hoc ritu per feciales indictum, juſ.

tum, pium legitimumque vocabatur; hinc Cicero Lib. I. de
Offic. c. XI. iſtum belli indicandi modum belli aequitatem
nominat. Belli aequitas, ait, ſunctiſſime jure Pop. Rom. fe-
ciali perſtripta eſt; ex quo poteſtintelligi, nullum bellum eſſe
juſtum, niſi quod aut repetitis geratur rebus, aut ante denun-
tiotum atque indictum fit.

5. 6.
Quemadmodum igitur huic negotio publice peragen-

do feciales erant conſtituti; ſic etiam per eos foedera maxi-
meque pacis ſanciebantur. Hinc quoque iſti proſpiciebant,
ne Romani pacem aut aliud foedus, niſi legitimum, ini-
rent. Et, ſi aliqua fraude in contrarium factumeſſet, talia

foed-



52 c f 5foedera injuſte compoſita reſcindebant, eorumque ſponso-
res vinctos hoſtibus dedebant. Cujus rei inſigne legimus
exemplum in Liv. hiſi. Lib. IX. c. X. cum Sp. Poſtumius
vir conſularis ceterique pacis ſponſores, quia foedam iniiſſe

pacem habebantur, a Corn. Arvina feciali hoſtibus his tra-
derentur verbis: Quando hi homines injuſſu populi Romani

 Quiritium foedus itum iri ſpoponderunt, obeam rem, quo po-
pulu rom, impio ſit ſolutus ſcelere, eos vobis dedo.

5. VII.
Feciales foederis ſanciendi confirmandique negoti-

um ſuscepturi, non haſta erant armati, (ut in ſuperioribus
vidimus) ſed ſagmine coronati, linoque velati caduceum
manu tenebant; tunc in eo loco, qui foederi ſanciendo erat
deitinatus, pater patratus prima luce, porcum ſumebat, eum-,

que lapide ſilice praeacuto, e templo Jovis Feretrii ſibi ad
hunc ritum tradito, induas aequales diſcindebat ſive feriebat
partes, per quas utrinque poſitas tum foedus novum, ſeu
novam inituri pacem ingrediebantur. Quo facto, fecialis
porro juris jurandi loco ſolemnia haec clara voce pronun-
tiabat verba: Ito feriat Jupiter eum, qui primus rumpet

foedus (pacem), quemadmodum ego hunc ferio porcum; qui-
bus dictis, lapidem, quem manu tenuerat, in altum, hac
formula adjecta, projiciebat: Si ſiens fallo, tunc me Dies-
piter ſulva urbe, arceque, bonis ito ejiciat, uti hunc lopidem eji-

cio, Tam ſanctum, tamque inviolabile foedus a Roma-
nis habebatur, et veriſimile eſt, hunc pangendi foedera ri-
tum jam ànte feciales Romae conſtitutos, in uſu fuiſſe;
Nam T. Tatius Sabinorum, et Romulus Romanorum re-
ges eodem modo pacem inter ſe confeciſſe videntur, quod

ex Liv. hiſi. l c. c. XIII. apparet; Quam rem Virg.
Aeneid. lib. VIII. vus. 639. ſtq. eleganter cecinit.

Poſi iidem, inter ſe poſito certamine, reges
Armati, Jovis ante aros poterosque tenentes
Stabont, et coeſa jungebant foedera porca.

E quo ritu notae illae locutiones, Latinis uſitatiſſimae:
foedus inire, icere, ferire, percutere et ingredi, ortae ſunt.
Sed mittimus feciales eorumque negotia; ad aliud nos jam
accingimus munus, quod praeſens tempus nobis injunxit.

5. VIII.
Inſtat nunc iterum Fridericiani Viadrini Natalis, ſub

felicioribus auſpiciis jucundior rediens, alma pãce et tran-
quilla ſecuritate ubivis reſtituta concomitatus. Hunc ita-
que ex optimo Sereniſſimae Familiae Schoenaichianae in-
ſtituto, Die /2 Jul. a. c. rite celebrare conſtituimus, Oratione
in Lycei auditorio publice habenda: de egregiis Frideriti no-

ſiri virtutibus, quem ſupientiſſima Dei Providentia optimum
patriae donavit patrem, eumque e tot periculis ereptum reſtituit,
reddidit. Ad quam benevole audiendam, Magnificum regiae
academiaę Rectorem, et ceteros Viadrinae Patres Conſcri-
ptos, graviſſimos Fridericiani Curatores, Senatum ampliſſi-
mum, Cives academiae generoſos et nobiliſſimos, Literarum
fautores, promotores, cultores ſingulos, omni quo decet,
honoris obſervantiaeque cultu, invitamus rogamus. Scrinſi-

mus Francoſ. cis Viad. Die XI. Iul.
MDCCLXIII.

